
IBARRA�Berrurbanizatu, zoladura
berritu, frontoia estali eta balio 
anitzetarako eraikina egingo dute

KEXU�Auzokideek egun leku
horretan bizi den «egoera 
jasangaitza» salatu dute�6

TOLOSA�

Balantzea, herriko
ordezkari politikoek
esandakoaz
Tolosako Gerontologikoaren Aldeko
Plataformak hausnarketa egin du�3

Gai-aurkezle ariko da gaur
Jon Zaldua Bertsolari
Txapelketa Nagusian
VILLABONA�27 urteko billabonatarra da Jon Zaldua.
Magisteritzako ikasketak egin baditu ere, betidanik izan du ber-
tsolaritzarako zaletasuna. Egunotan, Bertsolari Txapelketa
Nagusian murgildurik dago: gaur, hain zuzen ere, gai-aurkezle
ariko da, Idiazabalgo kanporaketan. Gai irekiak ditu gustuko, eta
bertsolaritza sasoi onean dagoela dio. M. SAN SEBASTIAN�5

Odriozola, 
bigarren urtez 
profesionaletan
Bederatzi urterekin hasi 
zen zesta-puntan�4

IBARRA�

Ekuadorrera,
beharra 
dutenei
laguntzeko
asmoz

Izaskun Azurmendi
gaztea joan da, 
urtebeterako�2

LEITZA�

Ateka Beltzaren 
erabilera hizpide,
hasi dira biltzen
Gaztetxekoek deituta, batzarra egin
eta bi lan talde sortu dituzte�7

Iaz joan zen lehen aldiz Ekuadorrera Izaskun Azurmendi ibartarra; bi hilabete
motz geratu zitzaizkionez, aurten urtebeterako joan da lankide boluntario gisa

NEREA LIZARTZA

Ibarran apaiz egondako Joxe
Mari Garmendiaren bitartez
joan zen Izaskun Azurmen-

di iaz, lehendabiziko aldiz,
Ekuadorrera. Bi hilabetez egon
zen bertan; El Oro probintzian
bietan, baina lehen hilabetea
Santa Rosa herrian, eta biga-
rrena, berriz, Huaquillasen. Bi
hilabete motz gelditu zitzaiz-
kion, eta  hango egoera ikusita,
ahal bezain laster laguntzera
itzuliko zela argi zeukan; ez
zuen uste, baina, hilabete ba-
tzuk geroago izango zuela ho-
rretarako parada. Oraingoan
urtebeterako joan da.

«Txikitatik» izan du beharra
dutenei laguntzeko gogoa eta
ilusioa. Gazteagoa zela, Katalu-
niako lan talde batzuetan hartu
zuen parte. Hala ere, argi zeu-
kan ez zuela horretan soilik
utzi nahi laguntzeko grina; be-
raz, Ekuadorrerako bidaiaren
proiektua sortu zitzaionean,
dudarik egin gabe baiezkoa
eman zuen.

Hemendik jende asko joana
da hara borondatezko lankide
bezala lanera; boluntario ho-
rien guztien laguntzaz hainbat
helburu lortuak dituzte jada.
Nolanahi ere, ikaragarrizko
lana dago oraindik egiteke.
Baikor ageri da Izaskun Azur-
mendi hango egoerarekin:
«Guztion artean lortuko dugu
urte batzuen buruan Santa Ro-
sako bizi kalitatea hobetzea».

Iaz beste bi neska ibartarre-
kin —Ane Illunbe eta Lierni
Ansa— eta markinar batekin
joan zen Azurmendi; dena den,
hilabete baten buruan itzuli zi-
ren gainontzekoak, eta eskual-
dekoen artean bakarrik igaro
zuen bigarren hila. Bi hilabete

Errekan dutxatu ohi dira, ez baitute bainugelarik etxean. HITZA

horietan oso lan desberdinak
egiten aritu zen. Lehenengoan
hezkuntzan:goizetan,eskoleta-
ko irakasleei laguntzea egokitu
zitzaion, eta arratsaldetan, be-
rriz, ikastaro batzuk antolatu
zituzten Santa Rosako biztanle-
goaren alfabetizazioa bultza-
tzeko. Izan ere,eskolara joateko
aukera diru pixka bat dutenek
besterik ez dute. Gainera, bos-
garren mailara iritsitakoan
gehienek eskola utzi eta lanean
hasi behar izaten dute. Honen
ildotik, gazte ibartarrak garbi
utzi nahi izan du hango hez-
kuntza sistemak ez duela he-
mengoarekin zer ikusirik. «He-
mengo bosgarren maila eta
Ekuadorrekoa ez dira berdinak
inondik inora; han maila horre-

tan haurrek nekez dakite idaz-
ten eta irakurtzen».

Bigarren hilabetean, ostera,
herri handi batean egon zen
elizbarrutiaren ekintzak azter-
tzen. Han, nerabeei laguntzeko
talde batean sartu zen; buru-
belarri jardun zuen horiei ahal
adinako babesa eta laguntza
emateko. Eskuzabalik hartu
zuten gazte ibartarra Ekuado-
rreko haurrek iritsi bezain las-
ter: «Hemendik joaten garenak
errege-erreginak bezala trata-
tzen gaituzte; guganako ikara-
garrizko miresmena dute».

Aurten Tokiko Garapen Pla-
na jarri dute abian; hori mar-
txan jartzeko, Eusko Jaurlari-
tzari diru laguntza eskatu zio-
ten. Santa Rosan pertsonen

komunitateetan aritzen dira la-
nean hemendik joaten dire-
nak. «Ezin da bat-batean Ekua-
dorrera joan eta edozein lane-
tan hasi»,azaldu du ibartarrak.
Normalean han lanean ari di-
renei laguntzen diete.

Santa Rosako komunitateak

Santa Rosako komunitateak
zazpi alor nagusitan banatzen
dira, hala nola, giza eskubidee-
na, etorkinen familiena, osasu-
narena, hezkuntzarena, etxebi-
zitzarena, lanarena eta forma-
zio sozio-politikoarena.

Giza eskubideen alorrak eu-
rek dituzten eskubideen berri
ematea du xede; horretarako,
hitzaldiak eta eskolak ematen
dizkiete herritarrei, besteak
beste. Emakumeak dira egoe-
rarik okerrenean daudenak
arlo honetan. Giza eskubideen
gainean Azurmendik izan zuen
esperientziaren adibide gisa
azaldu zuen iaz emakume bat
joan zitzaiela gizonak jo egiten
zuela esanez. Analfabetoa ze-
nez, ezin zuen epaitegira baka-
rrik joan eta salaketa jarri; be-
raz, borondatezko langile
hauek lagundu zioten. Ondo-
ren, senarrarekin arazoak iza-
ten jarraitzen zuenez, beste
etxe bat bilatu zioten alokai-
ruan, semeekin han jartzeko
bizitzen. Euren lanak fruituak
ematen dituenean pozarren
agertzen dira langile bolunta-
rioak.

Etorkinen familiei dagokie-
nez, kontuan izan behar da
Ekuadorretik jende askok emi-
gratu duela herrialde garatue-
tara, bizitza hobeagoa lortu as-
moz. Horien guztien familiei
ahal duten neurrian laguntze-
ko, aurrezki eta mailegu kutxa

bat sortua dute. Honen bitar-
tez, diru laguntzak izango di-
tuzte bizitzeko oinarrizkoak di-
ren beharretarako.

Formazio sozio-politikoari
dagokionez, MPP alderdi politi-
koa ere sortu zuten.Alderdi po-
litiko honekin, politika soziala
eginez, hain ohikoa den ko-
rrupzioa ekiditea dute helburu.
Arlo honekin jarraituz, irrati
bat ere jarri zuten martxan.

Hezkuntzan, benetan ikaste-
ko gogoa dutenei eta ekonomi-
koki ezinezkoa dutenei lagun-
tzeko, beka moduko batzuk
sortu zituzten. Hauetarako diru
laguntzak eman ohi dituzte
Eusko Jaurlaritzak eta beste
hainbat euskal entitatek. Gai-
nera, eskolarako babesa ere
eman ohi dute.

Osasunaren arloan, berriz,
hainbat aurrerapen lortuak di-
tuzte, beti ere hemendik joan-
dakoek urteetan zehar eman
duten laguntzarekin. Ekuado-
rren eta, bereziki, Santa Rosan
oso natura aberatsa dute; on-
dorioz, medikuntza naturala
erabil dezakete, baina ez dakite
dituzten landare ongarri horiei
guztiei probetxua ateratzen.
Hori guztia Santa Rosako herri-
tarrei irakastea ere izan dute
jomuga urteotan. Bestalde, far-
mazia txiki batzuk ere sortuak
dituzte hemendik eramandako
sendagaiekin. Boluntarioek
sendagai ugari eramaten di-
tuzte komunitate bakoitzak bo-
tika-kutxa bat, behintzat, izan
dezan.

Etxebizitzaren alorra ere
saiatu dira pixkanaka-pixka-
naka garatzen. Etxeak oso ga-
resti saltzen dira, 3.000 dolar
ingurutan merkeenak. Hilean
20 dolar inguru irabazten di-
tuzte; beraz, ia ezinezkoa dute
etxe bat erostea. Kristoren
Etxea izeneko taldearen bitar-
tez, etxeak erostea ahalbide-
tzen saiatzen dira. Dena den,
Izaskun Azurmendik azpima-
rratu du etxe batean jende
mordoa bizi ohi dela.

Azkenik, lanaren alorra
dago. Hau Ibarrako Udalaren
eta Ibarrako Misio Taldearen
apustua da, eta diru dezente
bidali dute hona. Han lanerako
baldintzak oso txarrak direnez,
pixkanaka eurek kudeatuko
dituzten lanpostuak sortzea da
lan talde honen xedea. Horrela,
beren kabuz hainbat produktu
ekoizteko lantegi txikiak egiten
dituzte. Lantegi horietan ber-
tan salduko dituzte ekoitzitako
produktuak. Dagoeneko hain-
bat lan mota dituzte: josketa
lantegiak, jangelak, aroztegiak,
granjak...

Urte honetan zehar, lan ho-
rietan guztietan aritzeko as-
moa du Izaskun Azurmendik;
hala ere, bereziki hezkuntzan
eta osasunean lan egitea gus-
tatuko litzaiokela adierazi du.

Eskolako haurrak hemendik bidalitako opariak jasotzen. HITZA Oso auto gutxi daudenez, jende asko joaten da batean. HITZA



««EEggiitteenn  dduuzzuueenn  ggaauuzzaa  bbaakkaarrrraa
ppeennaattuuttaa  zzaauuddeetteellaa  eessaatteeaa  ddaa»»

IRATXE ETXEBESTE

«Opor garaia pasatuta, gure
gaiari buruz bildu dugun infor-
mazioa begiratu dugu, eta udal
legegintzaldiaren ekuadorrera
iritsi direla eta, balantze gisara
udal ordezkari guztiek egin di-
tuzten adierazpenekin egin du-
gu topo». Gisa horretara egin
dute Tolosako Gerontologikoa-
ren Aldeko Plataformako kide-
ek egoitza itxi zutenetik hona
izan diren gertakarien inguru-
ko balantzea.

EAkoen ordezkariaren balo-
razioarekin hasi ziren bilkuran:
«Udal gobernuko kide honek
esaten zuen Gerontologikoa ix-
tearen kontra zeudela». EB-IU
alderdikoak —Gizarte Zerbi-
tzuen Batzordeko lehendakari
eta udal gobernuko kidea be-
ra— ,berriz, zioen Gerontologi-
koa «beharrezkoa» zela eta de-
la —«itxaroten dagoen jendea-
ren zerrendak argi erakusten
du hori»—, eta gai horrek, «po-
litikoki eta pertsonalki arras-
toa utziko diola bere bizitzan,
eta Gerontologikoa ixteko era-
bakia irizpide ekonomizista
hutsagatik» hartu zela.

«PSE-PSOE alderdiko ordez-
karia ez zen gutxiago izan. Ha-
ren esanetan, Gerontologikoa-
ren itxiera oso berri txarra izan
zen, eta bera haren kontra azal-
du zen argi eta garbi. Eta beste
hauxe ere esan zuen: burua ez-
kutuan gorde, eta erabat pena-
tuta nago esateak ez du balio».
Plataformako ordezkarien hi-

GIZARTEA�

Tolosako Gerontologikoaren Aldeko Plataformak hausnarketa egin du adinekoen
egoitza itxi zutenetik gaurdaino herriko ordezkari politikoek esandakoen inguruan

Tolosako Gerontologikoaren Aldeko Plataformakoek hainbat ekimen egin dituzte itxiera salatzeko. J. ASTIBIA

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

Iruñeko 
Rokopolisera
irteera 
Topagunetik

GAZTERIA�

Hilaren 22an izango
da; eskalatzera joan
nahi dutenek 15 euro
ordaindu behar dute

I. ETXEBESTE

Tolosako Gazteria departa-
mentuak irteera antolatu du
Iruñeko Rokopolisera eska-
latzera joateko. Hilaren 22an
joango dira Topagunekoak,
eta izena ematen dutenek 15
euro ordaindu beharko di-
tuztela iragarri dute ekime-
naren sustatzaileek. «Irteera
horretara arropa erosoa era-
man behar da». 15:00etan
aterako dira Triangulotik, eta
19:30-20:00ak aldera itzuliko
dira handik. Parte hartzeko
Topagunera joan behar dute
gaztetxoek, 943 67 03 83ra
deitu edo topatolosa @eus-
kalerria.org helbidera idatzi. tzetan,«Alderdi Popularrekoen

ordezkaria ere oso minduta
agertu zen Gerontologikoa itxi
zutelako, eta Tolosa Bizirik tal-
dearentzat, ordea, barkaezina
da alkatearen utzikeria.Alkate-
ak, azkenik, adierazi zuen Ge-
rontologikoaren itxiera udal le-
gegintzaldiaren erdialde ho-
nen unerik okerrena izan zela
berarentzat».

«Adore falta izan dutelako»

Herriko ordezkari politikoen
hitzak aintzat hartuta, honakoa
esan dute Tolosako Gerontolo-
gikoaren Aldeko Plataformako
kideek: «Adore falta izan dute-
lako horren penaturik ikusten
ditugula, guk, plataforma ho-
netako kideok, zera esaten die-

gu: alde batera uzteko galeria-
ra begira egiten dituzten adie-
razpenak eta soluzioak bila-
tzen hasteko Gerontologikoa
ixteak ekarri dituen arazoak
konpontzeko. Hortxe dauzkate
ikusteko, hain zuzen, beste he-
rri batzuetako ordezkari politi-
koek hartu dituzten erabakiak:
Zumarragan (120 plaza gehia-
go), Lazkaon (100), Zumaian
(70), eta, azkenaldi honetan,
Azpeitian (berrikuntzaren on-
dorioz, beste 26 plaza gehia-
go)».

Plataformako ordezkariek
gogora ekarri nahi izan dute
Gipuzkoako Ahaldun Nagusi
Joxe Joan Gonzalez de Txaba-
rrik Batzar Nagusietan orain-
tsu esandakoa. Alegia, 2010.
urterako Gipuzkoak «orain bai-

no %18 plaza gehiago izan be-
har» dituela.

Horren harira, hauxe adiera-
zi nahi izan diete Tolosako Ger-
tontologikoaren Aldeko Plata-
formako kideek herriko ordez-
kari politikoei: «Alkate eta zi-
negotzi, ea konturatzen zareten
Gipuzkoako hamabigarrenak
garela hamabost eskualdetatik
beste eskualdeek izan duten
gorakadari esker, eta geureak
izan duen ia %30eko jaitsiera
koxkorraren laguntzarekin. Az-
peitikoen igoerarekin beste
postu bat galdu dugu ranking-
ean. Gero eta urrutiago gaude
Gipuzkoako batazbestekotik.
Eta zuek, oraingoz, egiten du-
zuen gauza bakarra penaturik
zaudetela esaten jarraitzea
da».

XVIII. Kultur Astea abian
jarri dute San Estebanen

KULTURA�

Hilaren 23a bitarte ekitaldi ugari izango dira

I. ETXEBESTE

Ttonttor San Esteban Auzokide
Kultur Elkarteak antolatuta,
abian da San Esteban auzoko
XVIII. Kultur Astea. Joan den
asteazkenean hasi zen Tolosa-
ko XVIII. Herri Krosarekin, eta
datorren igandean, hilak 23,
bukatuko da. Ordura arte, bai-

na, askotariko ekitaldiak izan-
go dira auzoan bertan.

Esaterako, astelehenean, hi-
lak 17, hitzaldia izango da. Al-
katearekin berriketan egiteko
aukera izango dute bertara
hurbiltzen direnek, udal agin-
tariak solasaldia egingo duela-
ko auzokideekin Auzoari gero-
ra begirada gai hartuta. Auzo-

Aranzadiko Mikologia sailaren
eskutik: Gaur egungo zizak
izenekoa 19:30ean hasiko da,
eta 22:00etatik aurrera Jone-
ren kantaldia entzuteko aukera
izango dute hara joandakoek.
Ostegunetik igandera izango
dira Kultur Asteko ekitaldi
gehienak.

ko lokalean, 19:30etik aurrera
izango da hori.

Asteartean, berriz, diapora-
ma izango da,20:00etan hasita.
Inaki Edrosok basamortuari
buruzko proiekzioa eskainiko
du Ahaggar amets bat izan
nuen izenburupean. Eta aste-
azkenean hitzaldia izango da



«Ameriketara joan beharra dago
zesta-puntatik bizi nahi bada»

JULEN GOIKOETXEA

Bigarren urtea du aurtengoa
profesional mailan Igor Odrio-
zola anoetarrak. Berak aitortu
duenez, aitak bultzatuta hasi
zen zesta-puntan jokatzen.
Behin goi mailan egonik, ahalik
eta urrunen iristea du helburu,
23 urte izanik horretarako den-
bora baduela uste baitu. Aur-
tengo urte oparoaz eta orain
arteko ibilbideaz aritu da sola-
sean HITZArekin.
Noiztik eta nolatan zesta-
puntan?
Bederatzi urterekin hasi nin-
tzen zesta-puntan jokatzen.
Aita ere puntista profesionala
izan zen hamaika urtez, eta be-
rak bultzatuta heldu nion zes-

tari. Hasiera-hasieratik gusta-
tu zitzaidan, eta urteak joan
ahala, hasiera batean afizio hu-
tsa zena bere fruituak ematen
joan da.
Bizitza erdia baino gehiago
daramazu zesta-puntan joka-
tzen. Zer nolako ibilbidea izan
da orain artekoa?
Urte asko igaro dira hasi nin-
tzenetik. Denborak aurrera
egin ahala eta mailaz maila igo-
tzen joan ahala, zestarako ilu-
sioak hor iraun du; eta, horrek
lagundurik, zestaren munduan
dauden gauza ezberdinak pro-
batzeko aukera eman dit. Izan
ere, 21 urterekin Kuban izan
nintzen jokatzen, eta han ikusi
nuen Ameriketan zesta mun-
dua nola bizitzen duten. Han-

Bederatzi urte zituenetik zesta munduari lotuta bizi izan da Igor Odriozola; 
bere kirolaren inguruan mintzatu da 23 urteko anoetar gaztea

IIGGOORR  OODDRRIIOOZZOOLLAA�PUNTISTA

HITZA

mentuak izaten ditugu, eta as-
tebukaretan pare bat partida
jokatzeko aukera. Hala ere,
urte guztian aritzen gara entre-
natzen. Gainera, ni ikasten ari-
tu naiz orain arte, eta garbi iku-
si dut asko gustatu behar zaio-
la norbaiti egiten ari dena
beste zerbaitekin aldi berean
egiten aritzeko.
Puntista profesional bat bizi
al daiteke kiroletik soilik?
Gure kasuan ez. Zesta-puntan
jokatuta soilik bizi ahal izateko
Ameriketara joan beharra
dago. Partida mordoa jokatzen
dira han. Han kiniela moduan
jokatzen du jendeak dirua, eta
jokoa askoz azkarrago joan ohi
da. Era horretan gehiago joka-
tzen da, eta hortik bizi liteke.

Hemen, aldiz, denboraldi ga-
raian astean pare bat partida
jokatuta konformatu behar iza-
ten dugu, eta horrela zaila da
beste inongo lanik egin gabe
bizi ahal izatea. Gainera, den-
boraldiak ez du urte osoa irau-
ten, 4-5 hilabete baizik.
Behin goi mailara helduta, ja-
rri al diozu inolako helbururik
zeure buruari aurrera begira?
Ez. Nik ez dut neure burua es-
tutu nahi lortu ezin dudan hel-
buruen atzetik. Lortu nahi du-
dan bakarra ahalik eta gore-
nen igotzea da zesta munduan,
eta hori lortzen badut konfor-
matzen naiz. Hori bai, beste
ezerri ez diot muzin egingo; eta
etorkizuna oparoa bada, ongi
etorria izango da, dudarik
gabe. Hala ere, badakigu zaila
dela. Izan ere,enpresek pilotari
onenak soilik sartzen dituzte
txapelketetan, eta hor sartzea
oso zaila da. Dena den, gustura
egoteko moduan nago, azke-
naldiko txapelketetan sartzeko
aukera izan baitut.
Zesta-puntaren etorkizuna
ziurtatuta dagoela uste al
duzu?
Nik baietz uste dut. Tolosako
zesta-punta taldean gazte uga-
ri ari da zestaz gozatzen, eta
Donostian ere talde ederra
dute. Dudarik gabe, hasi nahi
duenari gustatu egin behar
zaio. Izan ere, gastu dezente
duen kirola da. Esaterako, zes-
tak nahiko garestiak izan ohi
dira. Baina nire ustez afizioa
badago, eta afizioa ugarituko
duen beste faktore bat ere
ikusten dut nik: orain arte, en-
presa bakarra egon da zesta-
puntaren munduan, baina
orain bigarren bat sortu da.
Enpresa horren bidez lehiakor-
tasuna handituko dela irudi-
tzen zait, eta konpetibitate ho-
rrek gazteengan afizioa sor-
tzen lagunduko du. Beraz,
gauzak alde horretatik begira-
tuz, gure gazteek zesta-puntan
jokatzen jarraituko dutela uste
dut, eta horrek gure kirola la-
gunduko du. Etorkizunean es-
kualdeko gaztetxo batzuk pun-
ta-puntan ikusteko aukera iza-
tea espero dut, horrek
zesta-puntaren osasuna bikai-
na dela frogatuko baitu.

dik itzulita, iaz egin nuen debu-
ta profesionaletan. Lehen urte-
aren ondoren, bigarrena nahi-
ko oparoa ari da izaten. Izan
ere, hiru txapelketetan hartu
dut parte, eta horietatik bitan,
Donibane Lohitzunen eta Do-
nostian, garaipena lortu dut.
Beraz, alde horretatik gustura
egoteko moduan naiz.
Duela bi urte profesionaleta-
ra pasatu zinela aipatu duzu.
Dedikazio handia eskatzen
duen kirola al da?
Elite mailan baldin bazaude,
edozein kirolek eskatzen du
deikazio handia. Guk egunero-
egunero entrenatzen dugu.
Denboraldia ekainean hasten
zaigu, eta urri aldera amaitzen
dugu. Astean zehar entrena-

BBeerrttssoollaarriittzzaa  aaffiizziioo  dduueellaakkoo

MARTA SAN SEBASTIAN

Magisteritzako ikaske-
tak egin baditu ere,
bertsolaritza du afizio

Jon Zaldua billabonatarrak.
Bertsolari Txapelketa Nagu-
sian parte hartuko du, eta aur-
kezle moduan aritzea egokitu
zaio gaur, Idiazabalgo Igaron-
do pilotalekuan egingo den
kanporaketan. «Bertsotan ari-
tzea tarteka gustatzen zait, bai-
na bertsolari izatetik haratago,
beste bide batzuk hartu ni-
tuen», adierazi du billabonatar
gazteak.

1999an egin zen Herri Arte-
ko Bertsolari Txapelketan Jon
Zalduak eta bere lagunek Villa-
bonako Erniope taldearekin
parte hartu zuten. Orduan, ber-
tsolariez gain, epaileak eta gai-
jartzaileak ere behar ziren. Jon
Zalduak gai-jartzaile lanak
egin zituen, eta bere lagun Zi-
gor Leunda epaile gisa ibili
zen. Orain bi lagunek Bertsola-
ri Txapelketa Nagusian parte
hartuko dute.

Txapelketarako edo jaialdi
baterako gaiak jartzea ezber-
dina dela dio Jon Zalduak.
«Txapelketarako gaiak taldean
eztabaidatu eta adosten dira;
bakoitzak bere iritziak eta tru-
koak ditu gaiak jartzerako une-
an, eta guztion artean atera-
tzen dira azkenean txapelketan

VILLABONA�BERTSOLARITZA

Jon Zaldua 27 urte dituen Villabonako gaztea da; Bertsolari Txapelketa Nagusian murgildurik dabil;
izan ere, gai-aurkezle moduan ariko da gaur Idiazabalen, bertsolaritza sasoi onean dagoelakoan da

Jon Zaldua, atzo arratsaldean, HITZAren egoitzan, Tolosan. M. S. S.

proposatuko diren gaiak», ar-
gitu du. Txapelketa hasi baino
lehenago gai-jartzaile taldea
bildu egiten da bileretan, eta
pixkanaka-pixkanaka gaiak
azken asteetan zehazten joaten
direla dio Zalduak. Talde ho-
rrek buru bat izaten du, eta an-
tolakuntzarekin izaten diren
bileretan parte hartzen du.
«Nire kasua berezia da; ni gai-
jarzaile taldean ez nago, baina
gai-aurkezle moduan ariko
naiz. Nire egoera berean beste
bi lagun ere badaude», argitu
du billabonatarrak.

Egunerokotasunarekin lotu-
ta dauden eta sona handia izan
duten gaiak jarri izan dira, bai-
na Zalduak gai irekiak defen-
datzen ditu: «Gai irekiek ber-
tsolariari uzten diote lan osoa,
berak istorioa sortu eta kokatu
egin behar du». Bertsolari guz-
tiei egoera bera jarri eta bide
ezberdina hartzea da bertsola-
ritzaren xarma, billabonatarra-
ren aburuz.

Bertsolari Txapelketako an-
tolakuntzak kontu handiz au-
keratzen ditu gai-jartzaile tal-
dean izango diren kideak.
«Gai-jartzaile lanetan jardute-
ko ez da ikasketa zehatzik izan
behar, bertsolaritzarako zale-
tasuna eta imaginazio pixka
bat izatea nahikoa da», azaldu
du Zalduak. Gai-jartzaile talde-
arengan «konfiantza osoa» du
antolakuntzak, Jon Zalduak
dioenez. Era berean, ez omen
du inongo baldintzarik jartze-
ko ohitura izan orain arte, eta
ez omen da arazorik egon gai-
jartzaile taldearen eta txapel-

LANA
Elektrizista. Tolosa inguruan
mantenimendu lanetarako
esperientzia duen elektrizista 
behar da. 184 posta, Villabona.
Soldatzailea. Soldatzailea, planoen
interpretazioarekin, Adunarako. 
30 urte azpitik. 685 75 80 93.
Iturgintza. Iturgintza, berokuntza 
eta gas lanetarako langilea behar da.
656 41 68 08.
Eskaintza. Bi neska eskaintzen dira
portal, eskaratze edo taberna
garbiketarako. 943 68 30 57 eta 
943 68 35 70.
Zerbitzaria. Astebukaeratarako
zerbitzaria behar da Tolosan. 
635 70 05 59.

SALGAI
Egurra. Su egur lehorra salgai.

Pagoa eta haritza. 615 75 57 62
(arratsaldez).

EROSTEKO
Saxofoia. Saxofoi alto bat erosiko
nuke Yamaha etxekoa. 
685 78 36 65.

ETXEBIZITZA
Villabona. Villabonan pisu 
berria salgai. 2 logela, guztia
kanpokaldera. Berokuntza. 
655 73 76 29.

AURKITUTAKOAK
Zakurra. Zakur bat aurkitu da
Montezkuen. Euskal Artzaina
nahasketa, marroia, lepoko
marroiarekin, 4 bat hilabetekoa.
Galdu duenak dei dezala 943 65
00 30 zenbakira (Koldo).

iragarki laburrak�

ketako antolakuntzaren arte-
an.

Aurtengo txapelketa

«Aurtengo finalerako txartela
inoiz baino garestiago egongo
da», adierazi du Jon Zalduak.
Bertsolari dezente ikusten ditu
aukerekin, eta ezustetarako
tartea izango delakoan da.

Gaur Idiazabalen ariko den
seikotearen inguruan galdetuz
gero, asko pentsatu behar du
izen bat botatzeko. «Sei bertso-
lariak oso onak dira, eta txa-
peldunak edo txapeldunorde-
ak izan dira probintzietako
lehiaketetan», dio billabona-
rrak. Hurrengo urteko bertso-
lari zirkuituan, betiko izenez
gain bertsolari berriagoak en-
tzungo ditugulakoan da. «Hori,
dudarik gabe, ona da bertsola-
ritzarentzat, eta bertsolaritza
sasoi onean eta gazte dagoe-
naren seinale da». Gure es-
kualdean ere bertsolaritza sa-
soi onean ikusten du, «bertso
eskola dezente dago eskualde-
an, eta horiek fruituak ematen
ari diren seinale da». Gaur ber-
tan, Idiazabalgo pilotalekuan,
bertsolari gazte horietaz goza-
tzeko hitzordua izango dugu.

Gaur eta bihar, kanporaketak
Asteburu honetan Bertsolari
Txapelketa Nagusiak jarraipe-
na izango du, eta 12 bertsola-
rik finalaurrekoetara pasatze-
ko aukera izango dute. Gaur,
Idiazabalgo Igarondo pilotale-
kuan izango dute hitzordua,
18:00etan, Etxahun Lekuek,
Iker Zubeldiak, Iñigo Izagirrek,

Asier Otamendik, Ekaitz Goi-
koetxeak eta Iñaki Gurrutxa-
gak. Bihar, aldiz, beste seikote
bat Zornotzako Zelaieta Zen-
troan ariko da bertsotan,
17:00etan. Hain zuzen ere, Xa-
bier Paia, Iratxe Ibarra, Jon
Martin, Oihane Enbeita, Oiha-
ne Perea eta Miren Artetxe

izango dira  finalaurrekoetara-
ko txartela eskuratzeko lehia-
tuko direnak. Aurreko astebu-
ruan egindako kanporaketa-
ren arabera, Amaia Agirre
billabonatarra da zuzenean fi-
nalaurrekoetara pasa dena.
Asteburu honetan beste bi
izen ezagutuko ditugu.�

GAI AUKERAKETA

«Gai irekiek txapelketa
bizitu egiten dute,
bertsolari bakoitzak
bere abilezia erakutsi
behar duelako»



JJeennddaauurrrreeaann  aauurrkkeezzttuu
dduuttee  EEmmeetteerriioo  AArrrreessee
ppaarrkkeeaarreenn  pprrooiieekkttuuaa    

IMANOL GARCIA

Ibarran obra garrantzitsu ba-
tzuen atarian daude. Aurki
Emeterio Arrese parkean be-
rrikuntza lanak hasiko dira, eta
ostegun arratsaldean Luis Ig-
nacio Alonso Hirigintza zine-
gotziak eta Rafael Poza arkitek-
toak proiektuaren berri eman
zuten jendaurrean. Proiektuak
hasierako onarpena jaso du,
eta jendaurreko aurkezpena
izan da hurrengo pausoa. On-
doren, eta jasotako iradokizu-
nak kontuan hartuta, behin be-
tiko onarpena egingo da, eta
hortik aurrera obrak egiteko
lehiaketa atera eta irabazten
duenari lanak esleituko dizkio-
te. «Lanak hamar bat hilabete-
ko epean burutuko dira», azal-
du dio HITZAri Rafael Pozak. La-

IBARRA�HIRIGINTZA

Parkearen berrurbanizazioaz eta zoladuraren berritzeaz
gain, frontoia estali eta balioanitzetarako eraikina egingo da

Rafael Poza arkitektoa —ezkerrean, bizkarrez— eta Luis Ignacio Alonso zinegotzia, azalpenak ematen. I.G.

toiaren ondoan eraikin berri
bat jarriko dute, zerbitzu ezbe-
dinetarako: udaleko obra-bri-
gadaren biltokia, komun publi-
koak, balioanitzeko gelak...

Aparkalekuak egiteko as-
moa ere badago, baina proiek-
tu horrek aurrera egiteko
oraindik Aldundiarekin trami-
tazio batzuk egin behar ditu
Udalak eta lurzoruaren jabee-
kin hitzarmenak lortu.

Aurrekontuari dagokionez,
hirigintzako lanek eta aparka-
lekuek 1.340.000 euroko kos-
tua izango dute, eta frontoiaren
estalketa zerbitzu anitzetarako
eraikinak 400.000 euro ingu-
ruko kostua izango dute. Uda-
lak Eusko Jaurlaritzako Izartu
programaren laguntza jasoko
du, frontoiaren estalketan izan
ezik, beste obra guztietan. Kos-
tuaren %75 inguru suposatuko
du Gasteiztik bideratutako diru
laguntzak.

«Egoera jasangaitza»

Jendaurrean egindako aurkez-
penean Emeterio Arrese par-
keko auzokideak kexu azaldu
ziren egun leku horretan dago-
en giroagatik. Lagun koadrila
batek sortzen duen «giro desa-
tsegina» aipatu zuten: «Zaku-
rrak suelto izaten dituzte, eta
bere eginbeharrak edozein le-
kutan egiten dituzte. Gainera,
askotan zakur horiek haurren
atzetik ibiltzen dira, hauek bel-
durtuz. Beste batzuetan moto-
rrak parke barruraino sartzen
dituzte haurren segurtasuna
kolokan jarriz, eta jubilatu el-
kartera doazen adinekoak
iraindu egiten dituzte. Egoera
jasangaitza izaten da eta obrak
egin aurretik komeniko litzate-
ke arazo hori konpontzea».

Auzotarren kexuen aurrean,
Alonso zinegotziak Udalak
«eskuak lotuta» dituela azaldu
zuen: «Biztanleria 5.000 lagu-
netara ez delako iristen udal-
tzain informatzaileak soilik di-
tugu. Horrelako kasuetan Er-
tzaintzak hartu behar du
parte».Horrela,auzokideak sa-
laketak egitera animatu zituen
zinegotziak, eta Udalak egoera
aztertuko duela jakinarazi
zuen.

ALEGIA�

Txintxarri Eguneko
bazkarirako
txartelak salgai 
Txintxarri Eguneko bazkaria
Alegiako Txintxarri jatetxean
izango da aurten. Bazkari
txartela 30 eurokoa da, eta
ondoko toki hauetan eskura-
tu daiteke: Kafe Letamen-
dian, Jubilatuen tabernan eta
Landa Enea kafetegian. Txar-
telak erosteko epea hilaren
19an amaituko da.

BERASTEGI�

Pirritx eta Porrotx
pailazoen
emanaldia, gaur
Galtzaundi Euskara Taldeak
eta Berastegiko Udalak Pi-
rritx eta Porrotx pailazoien
Patata, patata emanaldia an-
tolatu dute gaur arratsalde-
rako. Saioa 17:30ean izango
da, eta sarrerak salgai dau-
de, 5 eurotan, udaletxean eta
Galtzaundiren egoitzan.

VILLABONA�

Endika Abrileko
finalaurreko
partida, bihar
Bihar, Endika Abril Txapelke-
taren finalaurrekoa jokatuko
da,Villabonako Errebote pla-
zan. 11:00etan hasita, Villa-
bonako Behar-Zana eta Uzta-
ritzeko Kapito Harri taldeek
elkar neurtuko dituzte inda-
rrak.

nak noiz hasiko diren ez dago
guztiz zehaztua, baina dato-
rren urte hasiera arte itxaron
beharko da seguruenik.

«Emeterio Arrese parkearen
berritzea proiektu garrantzi-
tsua da herriarentzat», azaldu
du Luis Ignacio Alonsok.
«Proiektu polita da, dena berri-
tuko baita. Orain hainbeste
erabiltzen ez den leku bati era-
bilpen handiagoa eman nahi
zaio». Oinarrian parkearen be-
rrurbanizazioa eta zoladura-
ren berritzea egingo da. «Guz-
tira, 10.000 metro koadroko
azaleran egingo dira lanak»,
adierazi du arkitektoak. Lurzo-
rua berritzeaz gain, eraikuntza
batzuk kenduko dira, ez baitzi-
ren erabiltzen ezertarako, eta
hauek kenduta espazioa era-
bilgarriagoa gelditzen delako.

Jardinerak dira, adibidez, ken-
duko diren eraikuntzetako bat.
Bestalde, uraren horniketa
egokitu eta argiztapen publi-
koa osatuko da.

Haur parkea, bolatokia eta
toka-lekua mantendu egingo
dira, eta gainera jubilatuentza-
ko parke berezi bat jarriko da.
Bertan, edadetuek ariketa fisi-
koak egiteko makinak izango
dituzte: pedalei eragiteko, gor-
putz-luzatzeak egiteko...

Beste bi lan garrantzitsu
frontoiaren estalketa eta zerbi-
tzu anitzetarako erakin berri
bat egitea izango dira. «Pilota-
lekua estaltzeak leku horrek
erabilgarritasun handiagoa
izatea ekarriko du», dio Alon-
sok. «Euria egiten duenean,
esaterako, haurrek jolasteko
leku bat izan dezakete». Fron-

ZZUUZZEENNKKEETTAA�

Gaur gauean Berrobin
egingo den aizkora
apustuari buruzko
informazioa eman zen
atzoko alean. Belauntzako
aizkolari gaztearen izena
gaizki jarri zen, ordea. Iban
Ugartemendia izango da
Mikel Belauntzaranen aurka
lehiatuko dena.

Lehenengo urteurrena

Jose Luis Goñi Ojeda

Urteurrenak�

Olarraingo lagunek ez 
zaitugu ahazten. 

TOLOSA, 2005eko urriaren 15a

- Oroimen meza -

Pili Mujika Mujika
«Ni joatean

ez zaituztet negarrez 
ikusi nahi

askatasun haizea
bait naiz»

Zure lagunak: M. Karmen, M. Luz, Loli, M. Rosario, Loli, Arantxa,
Mertxe, Ana, Agurne eta Kontxi

Oroimen meza bihar, igandea, urriak 16, izango da Alegiako San Juan Bataiatzailearen
elizan, goizeko 11:15ean.



AAtteekkaa  BBeellttzzaarreenn  
eerraabbiilleerraazz  ttaallddeeaakk  
eellkkaarrttzzeenn  aarrii  ddiirraa

JAIONE ASTIBIA

Irailaren 23an herriko eragile-
ek batzarra egin zuten Ateka
Beltzan, «gaztetxekoek deitu-
ta», eta han hitz egindakoaren
berri emanez «Leitzako eragi-
leei», besteak beste, HITZAri ere

LEITZA�GIZARTEA

Gaztetxekoek deituta, batzarra egin eta bi lan talde 
sortu dituzte; herriko eragileei horren berri eman diete

Ateka Beltzan Gizartetxea nahi luketela adierazi dute. J. ASTIBIA

bai, bilkura hartako «akta» he-
lerazi diete, «gaia herritar guz-
tion interesekoa» dela iritzita,
«han hitz egin eta adostutakoa
zabaltzea» helburu.

Aktan ageri direnez, aitatu-
tako egun horretan, «Ateka
Beltzaren erabilera» gai hartu-

ta, herriko 15 talderen ordez-
kariak elkartu ziren, hezkun-
tza, politika, gizarte eta kultura
arloetan lanean ari diren eragi-
leak. Besteak beste, esate bate-
rako, Amazabal Institutuko eta
Denok bat guraso elkarteak,
Asketa, Batasuna, Bertso esko-
la, Erleta eskola, Euskal He-
rrian Euskaraz, Gizarte Zerbi-
tzua, Pintura tailerra, Saharar
Herriarekin Elkartasun taldea
eta Xagu antzerki taldea ageri
dira zerrendan.

Bildutakoek hainbat puntu
jorratu zituzten. Segurtasunari
dagokionez, perito batek etxe-
aren egoerari buruz egindako
balorazioa izan zuten gaietako
bat: «Orokorrean, etxea erabil-
tzeko moduan» dagoela berri
emanez, teilatuan eta behiko
solairuan «premiazko konpon-
ketak» behar dituela zehaztuta
dator aktan. Bestalde, taldeek
aurreikusitako beharrak aipa-
tzen dira, han bildutakoek Ate-
ka Beltzan zer egin daitekeen

KULTURA�

Illarregiren Irudia+hitza Lekunberrin
Mikel Illarregik Lekunberriko Mintxausenea kultur etxean ikus-
gai jarriko du Irudia+hitza erakusketa gaurtik aurrera. Leitza-
rrak maiatzean, Leitzako Kultur Astearen baitan, plazaratu zuen
lan hau.Argazkiz eta olerkiz osatutakoa da,denak berak eginda-
koak: irudiak, modu askotakoak, gai askoren ingurukoak, era as-
kotara azaldutakoak dira; olerkiak, era berean, irudiekin lotura
dutenak batzuk, sentimenak nahiz adierazpenak izan. Jakina da
Illarregik lan honekin Marrodan Saria eskuratu zuela, eta libu-
rua argitaratzear dagoela. Egileak berak azaldu duenez, «era-
kusketa honetan olerki berri batzuk» ageriko ditu. Irekiera eki-
taldia gaur arratsaldez, 19:30etik aurrera, eginen dute.

Illarregi, Leitzako Kultur Astean jarri zuen erakusketan. J. ASTIBIA

LEITZA�

Kamixetak
tindatzeko tailer
azkarra
Gaur, hilak 15, arratsaldean
bertan, 17:00etatik aurrera,
kamixetak tindatzeko tailerra
eginen dute Ateka Beltzan,
Atekabeltz gaztetxekoek an-
tolatuta. Herriko gazteei dei
apartekoa egin badiete ere,
bestela tindaketa nola egiten
den «ikasi nahi duen guztia»
ere bertan parte hartzera
gonbidatu dute. Antolatzaile-
ek aipatu dutenez, «kolorez-
ko tinda desberdinak» han
bertan aukeran izanen omen
dira, «hori bai, kamixeta, nor-
berak berea» eraman behar
duela nabarmenduz; «edo
koloreztatu nahi duen beste-
lako ehunen bat» ere erama-
tea posible da. Ikasturte be-
rriarekin batera, asteburue-
tan askotariko jarduerak
antolatzeari ekin zioten Ate-
kabeltz gaztetxekoek, eta
martxa berarekin jarraitze-
kotan dira.

LEITZA�KIROLAK

Aurrerak Agoitzera joan behar du
Jada seigarren jardunaldia asteburu honetan Aurrera futbol tal-
deak Agoitzen jokatuko duena: gaur bertan, Agoizko eskola on-
doko zelaian, 16:45ean. Partidu «gogorra» espero dute leitza-
rrek, talde indartsua delako hura ere, «aurreko denboraldian
igoerako ligaxkatik kanporatu gintuen taldea», gogorarazi zute-
nez. Aurten ez dabil oso erregular, ordea, Irati aldeko taldea,
kanpoan partidu bat irabazi badu ere, etxean galdutakoak ere
baditu eta. Baina, edozein moduz, «erne ibili beharreko» parti-
dua dela iragarri dute, ahal bada irabaziz, «ordainetan», ziote-
nez. Bestalde, gaur bertan, jubeniletako bigarren mailan joka-
tzen duen Aurrerako talde gazteak ere partidua du: etxean, Ar-
kixkil futbol zelaian, beraz, 16:30etik aurrera. Kasu honetan,
Iruñako San Zernin taldea izanen dute aurrez aurre. Leitzarrak,
oso talde gaztea dira, 23 lagunen artean badira 14 urteko jokala-
riak ere,berez gazteagoen mailan jokatu beharko luketenak,bai-
na ilusioz beterik ari dira ekinean, «zelai handian jokatzen», eta
bertara ohitzen.

LEITZA�UDALA

Menditik egurra jasotzeko debekua
Leitzako alkatearen bando baten bidez, hilaren 11koan zehazki,
jakitera eman dute mendian «egur ustiaketaren ondorioz» sor-
tutako egurra biltzea «debekatuta» dagoela. Bereziki, «Malo, Sa-
garmia eta Sasain» parajeetako egur pilak aitatzen ditu bando-
ak, egur horrekin «datorren urteko loteak» aterako omen dituz-
tela azalduz.

azalduz: «Gaztetxea edo gazte-
gunea, herri-eragileak biltzeko
guneak, erabilera anitzetako
gelak, ludoteka...» moduko be-
harrak. Hauek ikusita, bertan
bildu zirenek «behar hauei
guztiei erantzuna eman
nahian», nabarmentzen denez,
berriz ere «gizartetxe baten
premia» dagoela ondorioztatu
omen zuten.

Gauzak horrela, «etxearen
egungo egoeraz, auzolanaz, di-
ruaz, antolaketaz» eta bestela-
ko «kezkak» eta «zailtasunak»
kontuan hartuta, «Ateka Bel-
tzaren erabilera zehaztuko du-
ten bi lan talde osatzea» eraba-

ki zuten: bata, «egungo erabi-
lera zehaztuko duena», zehaz-
ten denez, «gutxieneko egoki-
tzapenak eginda, erabiltzeko
prest dauden taldeekin»; bes-
tea, «bihar-etzirako Gizartetxe
hori definituko duena», beste-
ak beste, «bilerara azaldu ziren
talde eragile desberdinekin
osatua».

Bi talde hauek jada lanean
ari direlakoaren berria plaza-
ratuta, «bertan parte hartu eta
lagundu nahi» duen guztiari
horietan parte hartzeko deia
egiten diete, «ostegunero Ate-
ka Beltzan» elkartzen direla
ohartaraziz.

HITZAn ere eztabaidagai
J. Astibia�Gazteak aurtengo
udan Ateka Beltza erabiltzen
hasi zirela eta, HITZAko web-
orriko eztabaidagunean,
www.tolosaldekohitza.info-n,
honako galdera hau egin ge-
nuen: «Zer iruditzen zaizu he-
rriko gazteak Ateka Beltza
etxea erabiltzen hasi izana?».
Hainbat iritzi agertu dituzte
irakurleek.

«Gazteen kezkak eta nahiak
aurrera eramateko leku bat»
edukitzearen aldeko jarrera
agertu duenik izan da, eta

«oraindik horren aurkako jen-
dea egotea» ulertzen ez due-
nik ere bai. Baina gehienbat
etxea denentzat irekia ote den
edo ez izan da gairik eztabai-
datuena.

Irakurle batzuen esanetan,
horretan «gazte batzuk» hasi
badira ere «denentzat» ari di-
rela iritzi dute, eta «ateak za-
balik» daudela; beste batzuk
berriz, gazte horien kontua
bakarra delakoan daude. Ba-
tzuk zein besteek beren iduri-
tuak dituzte.�

AAGGEENNDDAA�

AZOKA

Tolosa. Probintziako XXXVI.
Abelgorri Lehiaketa. Goiz
osoan, Ferialekuan.

DEIALDIAK

Anoeta-Irura. Anoetako eta
Irurako udalek autodefentsa
ikastaroa antolatu dute. Izen-
ematea, bi udaletxeetan,hilaren
18a baino lehen. Egun horretan
18:00etan bilera izango da
Irurako udaletxean ordutegia
zehazteko.
Berastegi. Pirritx eta Porrotxen
Patata patata haur ikuskizuna.
17:30ean, frontoian. Galtzaundi
Euskara Taldeak antolatuta.
Berrobi. Iban Ugartemendia
belauntzarraren eta Mikel
Belaunzaran berrobitarraren
arteko aizkora apustua.
22:30ean, Urreburu
pilotalekuan.
Ibarra. Txiribitu aisialdi taldeak
ikasturtearen aurkezpen eguna
izango du gaurkoa: jokoak,
merienda, udalekuetako
argazkiak eta diapositibak
ikustea... 16:00etan, taldearen
egoitzan. Lehen Hezkuntzako 4.
mailatik DBHko 4. mailara
bitartekoak daude deituta.
Larraul. Pintzel txinatarrarekin
erakustaldia eskainiko du Laura
San Juan margolariak.
17:00etan, Herri Ostatuan.

ERAKUSKETAK

Ibarra. Alurr dantza taldearen
argazkien erakusketa dago

Orexarren eta gazteluarren arteko festa
GAZTELU-OREXA�Orexako eta Gazteluko he-
rritarrak Uli mendian elkartzen dira urtero,
urriaren 12an, lagun artean eta festa giroan
egun-pasa polita igarotzeko. Aurten ere elkar-
tu dira bi herrietakoak. Baina eguraldi txarra
zela eta, Orexako elkartean bildu behar izan
zuten. Ohi bezala, orexarrek babarrunak pres-

Ordizia tabernetan, eta
haurrentzako festa; 16:30ean,
futbol partida auzoko zaharren
eta gazteen artean, kiroldegian;
19:00etan, buruhandiak;
gauerdi aldera, DJak, plazan.

MUSIKA

Tolosa. Ken 7 eta Muchachito
Bombo Infierno taldeen
emanaldia. 20:00etan, 
zezen-plazan. Tolosa 750.
Urteurrena Fundazioak
antolatuta.
Tolosa. Potemkin eta Sharon
Stoner. 22:30ean,
Bonberenean.
Tolosa. Tolosako Musika
Bandak Pilarika Eguneko
kontzertua eskainiko du.
19:30ean, Plaza Berrian.

ZINEMA

Leaburu. Haur eta gazteei
zuzendutako filma. 17:00etan,
gazte gelan.

GUARDIAKO FARMAZIAKK

Gaur
Ibarra. Ugarte, Maria Teresa. Euskal Herria,
46. 943 67 32 74.
Leitza. Erbiti, O. Lizarraga, 7. 112.

IRRATIA

Goiko irratia (107 FM)
13:00. Kornerra magazina.
Harremanetarako: kornerra@hotmail.com.

�HITZAk ez du bere gain hartzen egunkarian

adierazitako esanen eta iritzien

erantzukizunik.

ikusgai Kultur Etxean aste
osoan. 1974tik 2005era
bitarteko argazkiak dira.
Larraul. Laura San Juan
margolariaren erakusketa,
pintzel txinatarrez egindako
lanekin. Hilaren amaierara arte,
Herri Ostatuan.
Tolosa. Ipuinartean I

egitasmoaren erakusketa,
Aranburu Jauregian.
Tolosa. Tolosan bizi den Hector
Luna pintore ekuadortarraren
artelanak, Lanbroa tabernan.
Zizurkil. Luis Mari, Amaia eta
Agurtzane Nuñez aita-alaben
margolanak. Hilaren 21a arte,
Atxulondo kultur etxean.

JAIAK

Berazubi auzoa (Tolosa).
11:30ean, 3x3 futbito
txapelketa, plazan; 14:30ean,
babarrun jatea auzoko
bizilagunentzat, Berazubiko
elkarteak egina; 16:00etan,
mus azkarra txapelketa, 66 eta

tatu zituzten, eta gazteluarrek, berriz, sahies-
kia. 40 bat lagun batu ziren festara, eta giro
aparta sortu zen. Trikitilariek eta bertsolariek
ere alaitu zuten eguna. Festan egoterik izan ez
zuten herritarrak ere gogoratu zituzten. Azke-
nik, festarekin amaitzeko, sokatiran eta tokan
jolastu ziren. HITZA

ZORIONAK
Inaxio eta Maria Dolores (Villabona). 50 urte ezkondu zinetela. Zorionak etxekoen partetik, eta ongi ospatu.

AAGGUURRRRAAKK�

URTE ASKOAN
Bernarda Mujika San Sebastian (Amezketa).

Gaur 81 urte. Etxekoen partetik muxu handi bat,

batez ere Irene eta Ainhoaren partetik.


